
Apstrakt: Intenzivan razvoj digitalnih tehnologija u danasnje vrijeme omogucuje laku dostupnost i
Siroku upotrebu mobilnih telefona i igranje razliditih vrsta igrica medu djecom i mladima.
Svakodnevno smo u mogucnosti vidjeti djecu od najniZih uzrasta kako se uspjesno sluze mobilnim
telefonima putem kojih dolaze do razlicitih sadrzaja i na kojima igraju igrice. lako djeca i mladi
putem digitalnih tehnologija mogu usvajati nova znanja, dolaziti do razlicitih informacija,
komunicirati sa drugima i zabavljati se, postoje i negativne strane upotrebe istih. Prekomjerna i
neadekvatna upotreba mobilnih telefona i igranje igrica moze uzrokovati pojavu poremelaja u
ponasanju kod djece i mladih. IzloZenost nasilnim sadrzajima na mobilnim telefonima i tokom igranja
igrica moze dovesti do pojave nasilja u stvarnom i virtuelnom svijetu. Takode, upotreba digitalnih
tehnologija moze dovesti do pojave zavisnosti od interneta i mobilnih telefona, online kockanja,
suicidalnog ponasanja, te drugih oblika poremecaja u ponasanju. Cilj ovog rada jeste da ukaZzemo na
koji nacin koristenje mobilnih telefona i igranje igrica mogu dovesti do pojave poremeclaja u
ponasanju kod djece i mladih.

Uvod

Zivimo u svijetu u kojem je razvoj digitalnih tehnologija dosegao veoma visok nivo, a mobilni
telefoni, tableti i racunari postali su dio svakodnevice medu djecom, mladima, ali i odraslom
populacijom. Pored toga, uporedo se de$ava i razvoj interneta, koji nam pruza ogroman broj usluga,
olak§ava nam svakodnevni Zivot, omoguc¢ava nam komunikaciju sa bilo kojom osobom na svijetu,
olakSava nam dostupnost i pretrazivanje informacija, Citanje vijesti, ucenje, ali i zabavu. Sa druge
strane, postoji i intenzivan razvoj industrije ra¢unarskih i video-igrica. Djeca i mladi su populacija
koja intenzivno igra igrice, koje su dostupne online, putem mobilnih telefona, racunara ili konzola.

Djeca i mladi odrastaju uz digitalnu tehnologiju. Pametni telefoni, racunari i tableti su postali
sastavni dio njihove svakodnevice, koriste ih kod kuce, u $koli, kada se druZe sa vr§njacima, dok uce,
te u mnogim drugim situacijama. S obzirom na to da su u stalnom kontaktu sa modernom
tehnologijom, neminovno je da postoji i uticaj istih na razvoj i ponasanje djece i mladih. Same po sebi
digitalne tehnologije nisu loSe, ali ukoliko ih koristimo neadekvatno i prekomjerno, mogu dovesti do
pojave negativnih posljedica i rizika, odnosno mogu uticati na pojavu poremecéaja u ponasanju kod
djece i mladih.

Uzroci poremecaja u ponasanju mogu biti izloZenost negativnim i uznemirujué¢im sadrZajima,
laka dostupnost razli¢itih sadrzaja koji nisu pogodni za djecu i mlade, te prekomjerna upotreba
interneta, mobilnih telefona, racunara ili video-igrica. Pojedini oblici poremecaja u ponasanju se mogu
direktno ispoljavati u virtuelnom svijetu, kao $to su sajber nasilje i kockanje. Medutim, poremecaji u
ponasanju kao §to su agresivno ponasanje i nasilje, konzumiranje psihoaktivnih supstanci, zavisnost od

interneta, suicidalno ponasanje, rizi¢na seksualna ponasanja i drugo ispoljavaju se u stvarnom svijetu,
ali su njihovi uzro¢nici faktori koji su povezani sa upotrebom digitalnih tehnologija.

Djeca i mladi u digitalnom dobu

Vrijeme u kojem Zivimo okarakterisano je sve ve¢im razvojem digitalnih tehnologija. Razvoj
digitalnih tehnologija propraden je i intenzivnim razvojem interneta. Internet nam postaje sve
dostupniji, pruza nam sve vise usluga, koje nam olak3avaju svakodnevicu, a mozemo ga koristiti preko
kompjutera, tableta i mobilnih telefona (Karamazan, 2016). Razvoj informaciono-komunikacione
tehnologije uslovio je stvaranje novog okruZenja u kojem ljudi Zive i rade. Savremena tehnologija
omogucila nam je brze zadovoljavanje potreba, te stvaranje novih potreba prateci razvojne trendove i
prilagodavajuci se istim (Poti¢, Pordevi¢, 2021). Internet je prisutan u svim aspektima Zivota mladih
ljudi, pa samim tim moZemo reci da uti¢e na promjene u obrascima ponasanja i komunikaciju medu
ljudima, a interakcije u virtuelnom svijetu sve vise su u fokusu istrazivanja (Guan i Subrahmanyam,
2009, vidi u Strabié, Jazvo, Vejmelka, 2016: 91).

Upotrebom interneta korisnici su izloZeni brojnim rizicima, koji mogu uzrokovati brojne
negativne i dugotrajne posljedice. Mladi su grupa koja je najvise izloZena tim rizicima i posljedicama,
jer ne sagledavaju rizike na kriti¢ki nacin, niti su ih svjesni (Strabi¢, Jazvo, Vejmelka, 2016). Razvoj
digitalnih tehnologija drasti¢no je promijenio Zivot, uéenje i razmisljanje danasnje djece i mladih, koji
su rodeni sa kompjuterskim miSom u rukama, a kompjuterski ekran im predstavlja prozor u svijet
(Tapscott, 1998, vidi u Macanovi¢, 2015: 33). Danasnje generacije djece i mladih od polaska u vrti¢,
pa do fakulteta prva su generacija koja je odrasla uz digitalnu tehnologiju. Kao takva, ova generacija
ucenika nastala je pod uticajem ukljuc¢ivanja savremenih tehlonogija u svakodnevni Zivot, kako bi na
§to jednostavniji nacin komunicirali, u€ili ili se zabavljali. Sastavni dio zivota ove generacije
predstavljaju Internet, raCunarske igre, messenger, wiki, e-posta, kao i mnogi drugi alati digitalnog
doba (Veen, 2003, vidi u Poti¢, Pordevi¢, 2021: 52).

Danas mozemo rec¢i da imamo nove ,,tipove* ucenika, koje nazivamo homo zappiensi. Izraz
homo zappiens nastao je spajanjem latinske rije¢i ,homo*, §to znaci Covjek i onomatopeje koja
oznatava mahanje laserskim macem ,,zap-zap-zap™ ili prebacivanja televizijskih kanala pomocu
daljinskog upravljaca (Veen, Vrakking, 2006, vidi u Macanovi¢, 2015: 33). Homo zappiensi su nova
generacija ucenika kojoj su racunari, tableti, mobilni telefoni i druge savremene tehnologije prirodno
okruZenje uz koje odrastaju. Ova generacija djece i mladih ima razvijenu vjeStinu multi-taskinga,
odnosno istovremeno pisu zadac¢u, komuniciraju sa prijateljima putem raunara i moblinih telefona,
sluSaju muziku, gledaju filmove i pretraziju informacije na internetu. Takode, ova generacija djece
navikla je u kratkom vremenskom periodu primati ogroman broj informacija i uspje$no se nose sa tim
(Vrcelj, Klapan, Kusi¢, 2009).

Djeca su od najnizeg uzrasta izloZzena uticaju digitalnih tehnologija i medija, $to znacajno
uti¢e na djetetov razvoj, vaspitanje i obrazovanje. Uticaj medija zbog njihove koli¢ine i raznovrsnosti
je brz i neprimijetan, odnosno, postoji veoma snazan uticaj medija na razvoj, vaspitanje i obrazovanje
djece (Puran, Koprivanjak, Macek, 2018). Danas, na primjer, imamo snazan uticaj onih koji proizvode
kompjuterske igrice. Upravo oni programiraju i prilagodavaju mozgove djece na brzinu, interakciju i
multifunkcionalnost (Baji¢, 2014).

U posljednih nekoliko godina doslo je do eksponencijalnog porasta industrije video-igara,
narocito zbog napretka li¢nih racunara, te $iroko rasprostranjene dostupnosti platformi za video-igre,
kao §to su Xbox i PlayStation (Al-Batineh, Alawneh, 2021, vidi u Lozi¢, 2021: 208).

Autori Bili¢, Gjuki¢ i Krini¢ (2010) navode nekoliko tipova rac¢unarskih igara i video-igara:

1. Igre za ucenje i zabavu — Postoji niz igrica koje su, sa jedne strane, namijenjene igri, a sa
druge strane - zabavi. U ovu grupu igara mozemo svrstati interaktivne bajke, sportske igre
(ko3arka, fudbal), zatim igre simulacije koje se zasnivaju na simulaciji situacija iz
svakodnevnog Zivota.

2. Akcijske igre, strategije i igre igranja uloga, a u koje ubrajamo:

a) Igre uniStavanja ili ,,pucadine* — Zasnivaju se na ideji da igra¢ nastoji da pobijedi
svoje protivnike upotrebom razli¢itih vrsta oruZja.

455



Poremedaji u ponaSanju djece i mladih

b) Borilacke igre — U ovim igrama igra¢ se moze boriti golim rukama ili nekom vrstom
oruzja protiv velikog broja neprijatelja. Igra¢ se prikazuje kao jedan od likova kojeg
sam izabere.

¢) Strategije — Tokom igranja strategija igra¢ igra protiv racunara ili prijatelja. Ideja je
da igra¢ gradi svoju vojsku, vlasite gradevine i razvije razli¢ite tehnologije.

d) Igreigranja uloga — Ove igre nude iluziju pokretanja u trodimenizonalnom prostoru,
a igra¢ bira svoj lik (avatar). Igra¢ je ukljucen u radnje traZenja, otkrivanja, pod
odredenim pravilima. Prikupljanjem bodova igra¢ sebi osigurava prelazak na sljedeéi
nivo i razvija nove sposobnosti.

e) Internetske igre sa velikim brojem igra¢a — Internetske igre se igraju u virtuelnom
prostoru, u kojima igra¢ ne samo da igra protiv nepoznatih osoba ili prijatelja, nego
ima moguénost da igra i udruZeno sa njima.

Poremecaji u ponasanju djece i mladih

Poremecaje u ponasanju djece i mladih moZemo posmatrati kao obrasce u ponaSanju, koji su
razli¢ite bioloske, psiholoske, socijalne i pedagoske geneze, a koji prevazilaze okvire opste
prihvacenih normi ponaSanja koje su karakteristicne za odredenu sredinu. Ukoliko pojedinac ima
poremecaje u ponasanju, za njega mozemo reci da kr$i, neprihvaca i obezvreduje socijalne norme i
ugrozava prava drugih ljudi (Pejovi¢ Milovancevié¢, Popovi¢ Deusi¢, Aleksi¢, 2002). Kod poremecaja
u ponasanju moZemo re¢i da se ne radi o ispoljavanju neobi¢nih obrazaca ponasanja. Za poremecaje u
ponaSanju karakteristi¢no je ispoljavanje bihejvioralnih manifestacija koje se mogu vidjeti i kod
tipicno razvijene djece, samo su ovdje ucestalije, trajnije i intenzivnije (American Psychiatric
Association, 2015).

Kada govorimo o poremecajima u ponaSanju, u literaturi se mozemo susresti sa niz drugih
termina poput zahtjevna ponaSanja, izazovna ponaSanja, emocionalni i ponasajni problemi, teSkoée u
ponasanju, rizi¢na ponasanja, emocionalni problemi, problemi u ponasanju, eksternalizovani (aktivni)
i internalizovani (pasivni) problemi u ponaSanju (Vlah, Mirosavljevi¢, Kati¢, 2021). Pored ovih
termina, u literaturi se moZemo susresti i sa sljede¢im terminima: smetnje ponasanja, drustveno
neprihvatljivo ponasanje, nesocijalizovanost, delinkventno ponasanje, nedovoljna socijalna integracija,
opozicijsko ponaSanje, abnormalno ponasanje, psihosocijalne smetnje, disocijalno ponaSanje,
poremecaji emocija i ponasanja itd. (Koller Trbovi¢, 2003, vidi u Odobasi¢, 2007: 138).

Autori Vidanovi¢ i Kolar navode da ,,pojam poremecaja ponasanja obuhvata ona odsutpanja u
ponasanju mladih koja oznacavaju neprihvatanja ili suprostavljanje proklamovanim ili obi¢ajnim
normama zajednice bez obzira na formu, sadrzaj i posljedice. Zato, kada se govori o poremecajima u
ponasanju, najée$ce se misli na Siroku skalu asocijalnih postupaka po€ev od preterane neposlusnosti u
ranom djetinjstvu do prestupnickog ponaSanja‘“ (Vidanovi¢, Kolar, 2003: 130).

Zajednicka karakteristika za sve oblike poremecaja u ponasanju jeste da su usmjereni protiv
okoline, obi¢aja i drustvenih normi, ¢ime se oteZava normalan rast i razvoj djece i mladih, a kao
posljedicu vidimo ukljucivanje socijalnih i drugih sluzbi u pravcu otkrivanja, prevencije, ispitivanja i
tretmana (Vidanovi¢, Kolar, 2003). Poremecaji u ponaSanju djece i mladih najcesce se razvijaju od
onih blagih i manje ometajucih i manje primjetnih ka onim koji su tezi, opasniji i vidljivi poremecaji,
ali postoje i odstupanja kod ovog pravila (Koller Trbovi¢, 2003, vidi u Odobasi¢, 2007: 137).

Autori Vidanovi¢ i Kolar (2003) navode nekoliko manifestacija poremecaja u ponasanju:

a) Asocijalna (predelinkventna ponasanja) predstavljaju, po pravilu, uvod u teze oblike
poremecaja u ponasanja i ne znace jednak stepen poremecaja.

b) Imovinski prekr$aji obuhvataju $irok asortiman asocijalnih radnji, po¢ev od laksih krada i
dzeparenja, provalnih krada, pa sve do razbojnistva i pljacki. Karakteristike pocinitelja ovih
djela su impulsivnost, agresivnost i iskrivljeno shvatanje morala, sopstveni sistem normi i
vrijednosti u kojem dominira odbacivanje dru$tvenih normi, odbojnost prema socijalnim
normama, te Zelja za uzbudenjima i lagodnijim zivotom.

¢) Kriminal nasilja obuhvata ona ponaSanja koja su sankcionisana krivi¢nim zakonom. Oblici
asocijalnog ponasanja, kao §to su alkoholizam, kockanje, prostitucija, narkomanija i skitnja,
takode predstavljaju ozbiljan problem i zahtijevaju ukljuc¢ivanje stru¢njaka u tretman.

Poremecaje u ponasanju mozemo podijeliti i na:

a) Aktivne poremeéaje u ponasanju — predstavljaju sva ponaSanja koja su drustveno
nepozeljna i neprihvatljiva i koja odstupaju od ocekivanih i uobiCajenih ponasanja
djece i mladih. To mogu biti: agresivno ponaSanje, bjezanje iz Skole i od kuce,
hiperaktivnost, nasilnicko ponaSanje i delinkventno ponaSanje. Pored toga, u ovu
grupu mozemo ubrojati prkos, laganje, prodaja li¢ne imovine, druZenje sa osobama
asocijalnog ponasanja, prosjacenje, skitnja, preprodaja vrijednih predmeta i sli¢no
(Uzelac, 1995).

b) Pasivne poremecaje u ponasanju — obuhvataju ponaSanja djece koja su povucena,
izolovana i neprihavéena od strane vrSnjaka. Odnosno, to su djeca koja svojim
ponaSanjem ne ometaju rad i zbog toga Cesto izostaje intervencija i pomo¢ odraslih.
Takva ponaSanja su: plasljivost, povucenost, potiStenost, nemarnost i ljenost itd.
(Bouillet i Uzelac, 2007, vidi u Macanovi¢, 2020: 30).

Za poremecéaje u ponaSanju mozemo re¢i da su to ona ponasanja koja ometaju djecu i
adolescente u njihovom svakodnevnom funkcionisanju, a mogu biti opasna i za pojedinca koji ima
poremecaj u ponasanju, ali i za njegovu okolinu. Poremecaji u ponasanju odstupaju od uobicajenih
normi za uzrast, pol, situaciju ili okruZenje, te se mogu evidentirati na liénom ili socijalnom planu i
zahtijevaju struénu pomoé (Zizak, Boullet, 2003).

Djeca i mladi sa poremecéajima u ponaSanju, zbog na¢ina na koji se ponasaju u svojoj okolini,
proizvode velike teSkoce, probleme, nanose Stetu sami sebi, drugim osobama, grupama ili zajednici.
Takvo njihovo ponaSanje ima negativne posljedice na obrazovanje i kasnije na radno postignuce, te
socijalno i ukupno ponaSanje. A, uzroke takvom ponaSanju mozemo pronaci u kulturi, drustvenoj
sredini, porodici, grupi vrinjaka, te u individui, odnosno karakteru i stavovima pojedinca (Koller
Trbovi¢, 2003, vidi u Odobasi¢, 2007: 138).

Profesor Aleksandar Jugovi¢ (2006) je klasifikovao poremecaje u ponasSanju u tri grupe:

a) Rizi¢na ponasanja djece i adolescenata;

b) PonaSanja djece i adolescenata koja su povezana sa problemima u vaspitno-
obrazovnom procesu;

¢) Devijantna ponasanja djece, adolescenata i punoljetnih osoba.

Rizi¢na ponasanja djece i adolescenta predstavljaju ona ponasanja koja su nastala kao
posljedica nedovljnog znanja, individualne socijalne nezrelosti, nedostatka svijesti, predrasuda i
stereotipa, radoznalosti i aktivnosti mladih, a koja se mogu pojaviti kao razliciti oblici devijantnog
ponasanja. Ova pona$anja djece i mladih ne moraju znaciti da ¢e doéi do ozbiljnijeg devijantnog
ponasanja, ali ipak predstavljaju znak upozorenja da je prisutna skonost ka nekom od tipova
devijantnog ponasanja (Jugovi¢, 2004, vidi u Macanovi¢, 2020: 31). Rizi¢na ponasanja djece i mladih
mogu prouzrokovati ugroZavanje zdravlja i ukupnog fizi¢kog, psihickog i socijalnog blagostanja
pojedinca, te ukoliko se pojavljuju na mladem uzrastu mogu povecati vjerovatnocu javljanja
prestupni¢kog ponasanja u kasnijoj dobi (Macanovi¢, 2020).

Profesor Jugovi¢ (2007) klasifikuje rizi¢na ponasanja u sljedece grupe:

a) Ponasanja kojima se dovodi u pitanje liéna bezbijednost — u ovu grupu rizi¢nih
ponasanja mozemo ubrojiti saobracajne prekrSaje, voznja automobila pod dejstvom
alkohola ili psihoaktivnih supstanci itd.

b) Nasilnicka ponasanja pod kojim podrazumijevamo fizicke obraCune, nasrtanje na
drugu djecu, noSenje oruzja van kuce, seksualno i verbalno zlostavljanje itd.

c) PuSenje duvanskih proizvoda koje se pojavljuje kao rana upotreba i ilegalna
kupovina duvana i pusenje u 3koli.

d) Zloupotreba alkohola — u ovu grupu rizi¢nih ponaSanja moZemo ubrojiti ranu
konzumaciju alkohola, kombinovanje alkohola sa psihoaktivnim supstancama,
konzumiranje alkohola u $koli, opijanja i pijanstva itd.

e) Zloupotreba psihoaktivnih supstanci koja se ocituje kroz rano iskustvo
konzumiranja marihuane, puSenje marihuane u $koli, rana upotreba bilo koje vrste
psihoaktivnih supstanci, te kombinovanje razli¢itih vrsta psihoaktivnih supstanci.

f) Suicidalno ponaSanje koje obuhavata depresivnost, samopovredivanje, pokuSaje
samoubistva itd.

g) Rizi¢na seksualna ponaSanja — u ovu grupu rizi¢nih ponaSanja djece i mladih
moZzemo ubrojiti rana seksualna iskustva, ¢esto mijenjanje partnera, promiskuitetno
ponasanje, nezaSti¢eni seksualni odnosi, nekoriS¢enje kontracepcije, maloljetnicka
trudnoca itd.

h) Kockanje koje se moze pojaviti kao rano iskustvo kockanja za novac ili vece svote
novcea.

i) Prekomjerna upotreba medija poput video igara, televizije, interneta, mobilnih
telefona, racunara itd. Ova grupa rizi¢nih ponaSanja je veoma raznovrsna i u ovu
grupu mozemo svrstati ponaSanja poput nemogucénosti kontrolisanja upotrebe
interneta ili video igara, zapostavljanje Skolskih i drugih obaveza zbog upotrebe
interneta i drugih medija, prekomjerna izlozenost seksualnim sadrzajima na internetu i
TV-uitd.

PonaSanja djece i adolescenata koja su povezana sa problemima u vaspitno-obrazovnom
procesu je grupa poremecaja u ponasanju u koju mozemo svrstati pretjeranu nemirnost i neposlu$nost
na ¢asu, pretjeranu povucenost i stidljivost, izolovanost iz vrnjacke grupe, ucestalo i neopravdano
izostajanje iz Skole, napustanje Skole, bjezanje iz Skole, $kolski neuspjeh i ponavljanje razreda itd.
(Macanovic, 2020).

Devijantna ponasSanja djece, adolescenata i punoljetnih osoba predstavljaju suprostavljanje
moralnom, vrijednosnom ili pravnom kodeksu drustva u kojem dijete ili mlada osoba Zivi, te na koje
postoji drustvena reakcija normativnih sankcija, osude ili neodobravanja. Devijantna ponaSanja
moZzemo podijeliti na:

a) Devijantna ponaSanja koja krSe vrijednosti zasticene vaze¢im normativnim sistemom
— to su izvrSena krivicna djela u koje moZemo svrstati imovinske, privredne,
seksualne, kompjuterske 1 delikte nasilja.

b) Devijantna ponaSanja koja su posljedica izvitoperenja u zadovoljavanju ljudskih
potreba u pogledu sadrzaja, nacina ili forme, a u koje moZemo svrstati razli¢ite oblike
zavisnosti poput zavisnosti od kocke, seksualnih potreba, psihoaktivnih supstanci itd.

¢) Devijantna ponaSanja koja predstavljaju odstupanje od ustanovljenih moralnih normi
drustva. U ovu grupu devijalntnih ponaSanja moZemo svrstati prosjacenje, prosituciju,
skitnju, pokusaje samoubistva i samoubistvo (Jugovi¢, 2007).

Uticaj igrica i mobilnih telefona na pojavu poremecaja u ponasanju

U zadnjih nekoliko godina internet je preuzeo znacajnu ulogu u profesionalnom i privatnom
zivotu ljudi. Tehnologija se razvija i napreduje, broj korisnika interneta raste, a online aktivnosti imaju
sve bogatiji i raznovrsniji sadrzaj. Mladi na svakodnevnom nivou koriste usluge interneta i
komuniciraju u virtuelnom svijetu (Guan, Subrahmanyam, 2009, vidi u Vejmelka, Strabi¢, Jazvo,
2017: 60). Medutim, svjedoci smo da na svakodnevnom nivou mozemo vidjeti i djecu od najnizih
uzrasta kako se sluze digitalnom tehnologijim. Preporucuje se ogranienje u pogledu koriStenja
medijskih uredaja kod djece mlade od dvije godine Zivota u svrhu omogucéavanja sticanja prvih pravih
iskustava. Ta iskustva se formiraju kroz interakciju sa drustvenom stvarno$¢u i roditeljima, a $to je
nuzno za stvaranje transferzalnih iskustava (D' Antoni, 2014, vidi u Bjelobrk, 2020: 50).

Upotreba interneta ima mnogo prednosti. Medutim, pored prednosti koje nam donose usluge
interneta, javljaju se i rizici kao Sto su naruSavanje privatnosti i sigurnosti, kriminal u virtuelnom
svijetu, te rasirenost neprimjerenog sadrzaja (Greenfield, Yan, 2006, vidi u Vejmelka, Strabi¢, Jazvo,
2017: 61).

IzloZenost rizicima u virtuelnom svijetu, moZe ostaviti intenzivne i dugotrajne posljedice na
svaku osobu, a naroc€ito na djecu i mlade, koji rizike ne posmatraju na kriticki na¢in, a ponekada nisu
ni svjesni kakvim su rizicima izlozeni (Vejmelka, Strabi¢, Jazvo, 2017). Na druStvenim mreZama
djeca ¢esto imaju problem da sacuvaju svoju privatnost. Impulsivnost djece ¢esto dovodi do ishitrenih
postupaka, narocito kada su u virtuelnom svijetu i kada ne mogu nastupiti o€igledne drustvene
posljedice. Pod uticajem ovakvih faktora djeca i mladi predstavljaju grupu koja je najviSe izlozena
riziku, prevarama, zlostavljanju, uznemiravanju i neprijatnim sadrzajima (Kusi¢, 2010).

U Hrvatskoj je sprovedeno istrazivanje 2016. godine u Sest srednjih $kola i u dva odjeljenja u
kojima se nastava odvijala u racunarskim kabinetima. U istrazivanju su ucestvovala 352 ucenika oba
pola, uzrasta od 15 do 20 godina zivota. Rezultati pokazuju da postoji razlika u koristenju usluga
interneta u odnosu na pol ispitanika. Muska populacija je viSe vremena provodila igrajuci online
igrice, pretrazivanju sadrzaja za odrasle, na chatu i forumima, te u online kockanju. Sa druge strane,
djevojke su vise vremena provodile u slu$anju muzike, na dru$tvenim mrezama, u razmjeni instant
poruka, pretrazivanju informacija za pisanje domacih zadataka i medicinskih informacija, te u
kupovini (Vejmelka, Strabi¢, Jazvo, 2017).

Rezultati istrazivanja koje je sprovedeno u opstini Modri¢a (BiH) 2021. godine na uzorku od
343 ucenika srednjih $kola, oba pola, uzrasta od 15 do 18 godina nam pokazuju da ucenici naj¢esce
koriste internet za komuniciranje sa drugima (26,2%), gledanje filmova (23%), pristupanje drustvenim
mrezama (16,6%), te trazenje informacija (16%). U neSto manjoj mjeri internet koriste za preuzimanje
knjiga i filmova (8,2%) i Citanje vijesti (6,4%), a najmanje internet koriste u svrhu online kupovine
(3,5%) (Stojanovi¢, 2021).

Jedan od oblika poremecaja u ponasanja koji se javlja medu djecom i mladim jeste zavisnost
od interneta. Kada govorimo od ovom problemu nekada nije bitno koliko neka osoba provede vremena
koriste¢i usluge interneta, ve¢ je vazno da li ova navika stvara probleme poput porodi¢nih nesuglasica,
socijalne izolacije, te zapostavljanje Skolskih ili profesionalnih obaveza. Ukoliko je koriStenje usluga
interneta postalo destruktivno i izaziva porodi¢ne, socijalne i profesionalne posljedice u
funkcionisanju, onda se moze utvrditi postojanje zavisnosti od interneta (Vujovi¢, 2012). Do
zavisnosti od interneta moZze doci zbog bjekstva od Zivotnih problema, a zbog nemoguénosti
suocavanja sa takvim problemima, osoba ,,bjezi* u virtuelni svijet. Znakovi ovog poremecaja se Cesto
ocituju kroz igranje online igara, online kockanje, online kupovinu, kori$¢enje chata, e-maila itd.
(Petrovi¢, 2005, vidi u Vujovié, 2012: 44-45).

Stalan pristup internetu i nemoguénost vlastitog kontrolisanja vremena koje djeca i mladi
provode na internetu moZe postati veliki rizik. Ukoliko djeca i mladi imaju moguénost stalnog pristupa
internetu, bez roditeljskog nadzora, kao ¢esta posljedica se moze javiti i nedostatak sna koji moZze biti
uzrokovan kasnim odlaskom na spavanje. Nedostatak sna kod u¢enika moZe negativno uticati na
kvalitet svakodnevnog Zivota, produktivnost rada, emocionalnost, zdravlje, te na Skolske obaveze i
Skolski uspjeh (Darlon, 2007, vidi u Carevi¢, Mihali¢, Sklepi¢, 2014: 70).

Istrazivanje koje je sprovedeno u Hrvatskoj 2016. godine bilo je usmjereno na ispitivanje
rizika zavisnosti od interneta kod mladih. Rezultati istrazivanja nam ukazuju na to da 63,8% ispitanika
nije u riziku od zavisnosti od interneta. Odnosno, 24,7% ucenika ne pokazuje znakove zavisnosti od
interneta, a 39,1% ucenika pokazuje blage i neproblemati¢ne znakove zavisnosti. Procenat ucenika
koji pokazuju simptome zavisnosti od interneta jeste 36,2%. Umjerene znakove zavisnosti pokazuje
32,8% ispitanika, a visoku zavisnot od interneta pokazuje 3,4% ucenika. Podatak da 32,8% ucenika
pokazuje umjerene znakove zavisnosti ukazuje na zabrinjavajucu ¢injenicu da su oni rizi¢na grupa
koja bi kasnije mogla pokazivati visoke znakove zavisnosti od interneta (Vejmelka, Strabi¢, Jazvo,
2017).

U svijetu u kojem zivimo postoji porast nasilja, posebno medu populacijom mladih. Postoje
faktori koji uti€u na pojavu agresivnog i nasilnog ponaSanja medu mladima, a mozemo ih povezati sa
karakterom mladih, njihovom porodicom, $kolskom sredinom, vr$njacima sa kojima se druze, te
drugim uticajima. S obzirom na to da su mediji postali vazan segment socijalizacije mladih i
dominantan faktor u Zivotu djece i mladih, postoji i zna¢ajan uticaj interneta, ratunara, video-igrica,
televizije i filma na pojavu neprihvatiljivih obrazaca ponasanja medu djecom i mladim. Tokom
gledanja nasilnih sadrzaja u filmskim scenama postoji pasivna izloZzenost. Medutim, ono Sto
zabrinjava, jeste aktivna ukljucenost u kreiranje nasilnih postupaka tokom igranja video i racunarskih
igrica (Bili¢, 2010).

Povezanost izmedu ucestalosti gledanja televizije i igranja video-igara i nasilnih sadrzaja u
njima sa direktinim (verbalnim i fizickim) i indirektnim, odnosno agresivnim postupcima ucenika
prema njihovim vr§njacima neminovno postoji. Osnovna karakteristika velikog broja video-igara jeste
velika koli¢ina agresije i nasilja u kojima se nasilje nagraduje bodovima. Na ovaj nac¢in djecu se u¢i da
je ovaj vid ponaSanja efikasan, te dolazi do prenoSenja istih obrazaca i u socijalno polje. Agresivnost u
igricama doprinosi stvaranju napetosti i pritiska kod igraca, $to dovodi do zanemarivanja osjecaja i
prava drugih, te agresivnog i nasilnog ponasanja prema vr$njacima (Bili¢, Gjuki¢, Kirini¢, 2010).

Pored toga, izloZenost nasilnim sadrZzajima moZe dovesti do desenzitivizacije na nasilje, promjenu
stavova o nasilju, nereagovanje na nasilje u stvarnom zivotu, te vrSenje nasilja u krajnjem slucaju
(Bili¢, 2010).

Takode, igranje igrica i postizanje rezultata u istim moZe dovesti do fizicke neaktivnosti i
osamljivanja od roditelja i prijatelja, te zavisnosti od igranja. Nerijetko postoje situacije u kojima djeca
ne razlikuju stvarni od virtuelnog svijeta. Pored toga $to su se udaljili od osoba iz okruznje, ¢esto ulaze
i u konfliktne situacije. Na kritike i zadirkivanja reaguju agresijom, osvetom i osudivanjem druge
strane (Bili¢, Gjuki¢, Kirini¢, 2010).

Pored rizika od prenoSenja obrazaca nasilnog ponaSanja i agresivnosti iz virutelnog svijeta u
stvarni svijet, postoji i velika opasnost koju nazivamo sajberbuling. Sajber nasilje ili sajberbulig
predstavlja savremeni oblik vrSnjackog nasilja koji se sprovodi putem sredstava masovne
komunikacije, odnosno putem interneta, racunara i mobilnih telefona. Sajber nasilje se sprovodi s
ciljem omalovazavanja, ponizavanja, diskreditacije, te drugih oblika nanoSenja Stete Zrtvi
(Miladinovi¢, Petrievi¢, 2013). Specifi¢nosti sajber nasilja ogledaju se u tome $to ono moze biti
prisutno 24 sata dnevno, svaki dan u sedmici i na bilo kojem mjestu gdje postoji pristup internetu.
Nasilnici imaju moguc¢nost da budu potpuno anonimni, a Zrtve nasilja mogu biti ne samo djeca, nego i
odrasle osobe, dok je publika mnogobrojna i neprestano se moze uvecavati (Buljan-Flander, 2013).

Rezultati istrazivanja ,,Kori§¢enje interneta i digitalne tehnologije kod djece i mladih u Srbiji*
koje je sprovedeno 2019. godine na uzorku od 1.150 ucenika osnovnih i srednjih $kola uzrasta od 11
do 17 godina nam prikazuju da je 16% ucenika bilo zrtva nasilja putem digitalnih tehnologija.
Rezultati su pokazali da broj u€enika koji prijavljuje digitalno nasilje raste sa uzrastom, odnosno 7%
ucenika uzrasta 9-10 godina je prijavilo nasilje; 13% ucenika 11-12 godina je potvrdilo da je dozivjelo
nasilje, 20% uzrasta 13-14 godina, kao 1 24% ucenika uzrasta 15-17 godina (Kuzmanovi¢, Pavlovi¢,
Popadi¢, Milosevi¢, 2019).

U istrazivanju sprovedenom u opstini Modric¢a 2021. godine, od ukupnog broja ucenika (343
ucenika), 39,7% ucenika je potvrdilo da su bili Zrtve nasilja, a 28,3% je potvrdilo da je bilo u ulozi
zlostavlja¢a. Ucenici su naj¢e$ce bili Zrtve sajberbulinga putem hakovanja profila i krade lozinke
(15,4%), primanja neprimjerenih i uvredljivih SMS poruka (14,7%), telefonskih poziva (14,7%),
primanja uvredljivih i uznemiravajucih slika (14%), te putem porno sadrzaja (11%). Manje zastupljeni
oblici vrSenja sajberbulinga u odnosu na Zrtve nasilja su bili uzmeniravanja u chat sobama (8,8%), na
web sajtovima (8,1%), tokom igranja online igrica (7,4%), te putem email-a (5,9%) (Stojanovi¢,
2021).

Jedan od oblika poremecaja u ponaSanju koji mozemo povezati sa digitalnim tehnologija,
internetom i online igricama jeste i suicidalno ponasanje, a jedan od primjera je i igrica ,,Plavi kit*. U
posljednjih nekoliko godina virtuelnim svijetom je kruZzila online ,,samoubilacka® igrica pod nazivom
»Plavi kit“. Ova online igrica je namijenjena adolescentima, kreirana je u vidu izazova, odnosno
tokom 50 dana igranja, adolescenti treba da dobiju 50 izazova koje treba da rijeSe. U prvim danima to
su neki lagani izazovi, poput zahtjeva za ustajanjem u noci. Kako dani odmicu, tako se dobijaju tezi i
straSniji izazovi, poput gledanja horor filmova, urezivanja lika kita na ruku, da bi posljednjeg dana
osoba dobila izazov u vidu zahtjeva za samoubistvo. Igricu je kreirao Philipp Budeikin, koji je optuzen
za navodenje najmanje 16 srednjoskolki na samoubistvo putem igrice Plavi kit. Mladi¢ je priznao
zlo€in, a za svoje zrtve smatra ,,bioloskim otpadom® i da on putem igrice Plavi kit ,.isti drustvo™
(https://www.jutarnji.hr/vijesti/svijet/sokantan-portret-mladog-psihopata-tvorca-igre-plavi-kit-postoje-
ljudi-i-postoji-bioloski-otpad-ja-sam-odlucio-ocistiti-drustvo-od-takvih-6037684).

Kockanje kao poremecaj ponaSanja predstavlja ponavljajucu kockarsku aktivnost koja
naru$ava opste stanje pojedinca i uzrokuje znacajan problem. Jedan od najvaZznijih uzroka za pojavu
kockanja jeste velika dostupnost kockanja, naro¢ito u virtuelnom svijetu — online kockanja. Jedan od
kriti¢nih perioda za razvoj zavisnosti od kockanja jeste doba adolescencije. Adolescenti koji kockaju
online imaju 1,5 vecu Sansu za razvoj zavisnosti u odnosu na one koji kockaju u kockarnicama. Jedan
od problema je taj $to se online kockanje sprovodi putem mobilnih aplikacija kod kojih ne postoji ili je
veoma slabo provjeravanje punoljetnosti igraca (Tomasi¢, Kovaci¢ Petrovi¢, 2021).

Na ovu temu sprovedeno je jedno istrazivanje u Hrvatskoj, koje je obuhvatilo 261
srednjskolca, dobi od 13 do 19 godina. Rezultati istrazivanja su pokazali da je 75% ispitanika barem
jednom kockalo. Muska populacija je ta koja vise kocka, a sklona je onim kockarskim igrama koje se
povezuju sa rizikom razvoja problemati¢nog kockanja poput ruleta, pokera, kockanje na elektronskim

automatima, kladenje na konjske trke, te kladenje u sportskim kladionicama. Takode, rezultati su
pokazali da izmedu 20% i 25% su rizi¢ni kockari adolescenti, a izmedu 7% i 11% su problemati¢ni
kockari adolescenti (Dodig, Ricijas, 2011, vidi u Tomasi¢, Kovaci¢ Petrovi¢, 2021: 189-190). Pored
problema gubljenja novca, koji prati problem kockanja, djeca i mladi zbog kockanja zanemaruju svoje
Skolske obaveze, popustaju u ucenju, izvr§avanju obaveza, izoluju se od vrSnjaka, postepeno sti¢u
naviku kockanja i s vremenom postaju zavisnici o kocki, te im i u odrasloj dobi prijeti moguénost od
nastavljanja igranja ovih igara (Stani¢, 2010).

Jedan od rizika koji sa sobom nosi koristenje interneta kod djece i mladih jeste i izloZenost
pornografskim i uzrasno neprimjerenim seksualnim sadrzajima (Hasebrink, Livingstone, Haddon,
2009, vidi u Kuzmanovi¢, Pavlovi¢, Popadi¢, Milosevi¢, 2019: 46). IzloZenost ovakvim sadrzajima
moZe dovesti do posljedica poput neadekvatnih stavova prema seksualnom odnosu i seksualnim
partnerima, u obrascima seksualnog ponaSanja, izgradnji vlastitog seksualnog identiteta, te u
formiranju moralnih vrijednosti i agresivnosti (Flood, 2009, Tsaliki, Chronaki, Olafsson, 2014, vidi u
Kuzmanovié, Pavlovi¢, Popadi¢, Milosevi¢, 2019: 46). Pornografski sadrzaji mogu sluziti kao primjer
za stvarne seksualne odnose, kao i za formiranje stava od nekoj seksualnoj praksi. Izlozenost
pornografskim sadrzajima u kojima je prisutno nekonzumiranje kontracepcije moze uticati na
stvaranje negativnog stava prema kontracepciji, kao i rjedom upotrebom kontracepcije u polnom
odnosu (Koleti¢, Mehuli¢, 2021).

Jedan od oblika poremecaja u ponaSanju djece i mladih na ¢iju pojavu moZe uticati moderna
tehnologija jeste i kupovina i konzumiranje psihoaktivnih supstanci. Posljednjih decenija povecao
se obim prodaje droga i drugih ilegalnih proizvoda na digitalnom trzi$tu, odnosno putem dark weba —
kripto trzidta, koji postoji u skrivenim dijelovima interneta i nemoguée mu je pristupiti putem
standardnih pretraZivaca. Pristupa im se putem specificnog softvera, putem koga je otezan pristup IP
adresama. S obzirom na to da postoji porast prodaje psihoaktivnih supstanci putem interneta, Sto
direktno uti¢e na porast mladih konzumenata, jer se upravo ova grupa nalazi u najvec¢em riziku
(Jandri¢ Nisevi¢, Dolezal, Novak, 2021).

Zakljucak

Savremena tehnologija predstavlja jedan od faktora koji moZe dovesti do pojave poremecaja u
ponasanju kod djece i mladih, s obzirom na to da je sastavni dio svakodnevnog zivota djece i mladih.
Digitalne tehnologije, sa jedne strane, imaju pozitivne uc¢inke, jer nam omogucavaju pretrazivanje i
dostupnost informacija, komunikaciju, ucenje, zabavu itd. Medutim, mogu biti i uzrok za pojavu
poremecaja u pona3anju kod djece i mladih, sa druge strane. Pojedini poremecaji u pona$anju
manifestuju se direktno u virtuelnom svijetu. Sajberbuling kao savremeni oblik nasilja medu
vr$njacima se odvija putem interneta, mobilnih telefona i ra¢unara. Medutim, obrasci agresivnog
ponasanja se mogu prenositi i u stvarni svijet. Takode, kockanje je poremecaj u ponaSanju koji je
prisutan i u realnom i u virtuelnom svijetu, ali je dostupnije mladima u virtuelnom svijetu, jer
aplikacije koje omogucavaju kockanje u veéini slu¢ajeva ne ograni¢avaju pristup maloljetnim licima.
Provodenje mnogo vremena na internetu moze uzrokovati zavisnost od interneta kod djece i mladih. U
virtuelnom svijetu mladi mogu biti izloZeni pornografskim sadrzajima, koji mogu uticati na stvaranje
negativnih stavova o seksualnim odnosima i partnerima, te izbjegavanje koriStenja kontracepcije.
Jedan od problema sa kojim se susre¢emo jeste dostupnost psihoaktivnih supstanci putem interneta. S
obzirom na to da je poveéana prodaja ovih supstanci putem interneta, samim tim to moze uzrokovati
povecanje broja konzumenata medu mladim, jer su oni rizi¢na kategorija. Igranje raCunarskih i video-
igrica donosi nam brojne negativne posljedice. Tokom igranja igrica djeca i mladi mogu biti izlozeni
nasilnim sadrzajima, jer se danas sve veci broj igrica zasniva na ovom konceptu. IzloZzenost nasilnim
sadrzajima moze dovesti do prenoSenja takvih obrazaca ponasSanja i u svakodnevni zivot, jer mladi na
takav nacin mogu do¢i do cilja, $to im je prikazano u online i video-igricama. U najgorem slucaju,
igrice mogu poticati suicidalno ponasanje, jer su neke od njih i koncipirane sa tim ciljem. Takode,
igranje igrica moze dovesti do zavisnosti od igranja. Bez obzira kakvom su sadrzaju izloZeni, za djecu
i mlade moZemo reéi da su rizi¢na kategorija, kod koje moZe do¢i do razvoja poremecéaja u ponasanju.
Jer, populacija djece i mladih u periodu odrastanja nema dovoljno razvijeno kriticko misljenje, kod
njih postoji zelja za dokazivanjem pred vr$njacima i uklapanje u vr$njacku grupu, a pored toga postoji
i velika zelja za istrazivanjem stvari u svijetu u kojem Zive.

THE IMPACT OF GAMES AND MOBILE PHONES ON BEHAVIORAL DISORDER
OCCURRING AMONG CHILDREN AND YOUNG PEOPLE

Summary

Intensive development of digital technology in the modern-day world allows us easy access and wide
usage of the mobile phones, as well as playing different types of games among children and young
people. On a daily basis we can see children as small as toddlers successfully using mobile phones
which further allows them access to various content where they can play games. Even though digital
technology gives children and young people the possibility to acquire knowledge, come across variety
of information, communicate with others and furthermore have fun, there are certain side effects of
their usage. Excessive and inadequate usage of mobile phones and playing games can lead to
behavioral disorders in children and young people. The exposure to violent content on phones while
playing games can lead to virtual and real-life violence. Moreover digital technology usage may lead
to internet addiction, mobile phone addiction, online gambling, suicidal behavior, as well as other
forms of behavioral disorder. The main aim of this work is to point out how the phone usage and
playing games can lead to behavioral disorder among children and young people.

Key words: games, mobile phones, behavioral disorders, children, young people

